
Adroddiad Effaith Blynyddol 2021-2022

Ein Heffaith ar draws 
Bwrdeistref Sirol Merthyr Tudful

Mae’r Adroddiad Effaith Blynyddol hwn yn dangos  
y gwahaniaeth rydym wedi’i wneud mewn cymunedau ar draws  
Merthyr Tudful yn ystod y flwyddyn 1af Ebrill 2021 i 31ain Mawrth 2022.

Mae Gweithredu Gwirfoddol Merthyr Tudful (GGMT) yn sefydliad ambarél ar gyfer 
sefydliadau trydydd sector.  Rydym yn ymdrechu i gynyddu maint, ansawdd ac effaith 
gweithredu gwirfoddol ym Mwrdeistref Sirol Merthyr Tudful trwy gefnogi, cynrychioli 
a chynorthwyo mudiadau Trydydd Sector a gwirfoddoli.  Rydym yn gweithio gyda’r 
sector a phartneriaid i ddod â newid trwy wella llesiant unigolion, sefydliadau a 
chymunedau.  
 

Ni fyddai dim o’n gwaith yn bosibl heb gefnogaeth ein cyllidwyr yr ydym yn hynod 
ddiolchgar iddynt: 

Mae gan GGMT 297 o aelodau ac mae’n gysylltiedig â llawer mwy trwy bartneriaethau/
rhwydweithiau lleol, rhanbarthol a chenedlaethol.  Rydym yn rhan o Cefnogi Trydydd 
Sector Cymru (TSSW), partneriaeth rhwng Cyngor Gweithredu Gwirfoddol Cymru, 
Cynghorau Gwirfoddol Sirol a Chanolfannau Gwirfoddoli ledled Cymru.  Ymdrech ar y 
cyd TSSW yw cefnogi’r trydydd sector trwy bedwar piler allweddol o weithgarwch ar 
thema gwirfoddoli; llywodraethu da; ymgysylltiad a dylanwadu; a chyllid cynaliadwy.

TRUSTED CHARITY MARK

MARC ELUSEN
DDIBYNADWY

Ewch i www.vamt.net am fwy o wybodaeth neu i ddod yn aelod.
Gallwch ein dilyn ar y cyfryngau cymdeithasol canlynol:

https://www.facebook.com/volunteering.tydfil
http://www.vamt.net
https://twitter.com/VAMTtweets
https://www.facebook.com/search/top?q=voluntary%20action%20merthyr%20tydfil

“… diolch am fy helpu i  
wneud cais am y grant tanwydd 
gaeaf, rwyf wedi derbyn yr 

arian ac mae bellach wedi mynd 
i fyny at £200 sy’n mynd i fy 
helpu’n fawr, gwych, diolch yn 

fawr eto”

“Diolch am roi gwybod i ni 
am lwyddiant y grant. Bydd hyn 
yn gwneud cymaint o wahaniaeth 
i’n haelodau, gan eu cael yn ôl allan 
a chwrdd â phobl eto. Newyddion 

bendigedig, llawer o wynebau  
siriol yma!” 

Society of Recycled Teenagers

Adroddiad Effaith Blynyddol 2021-2022

Rhagair gan y Cadeirydd a’r  
Prif Swyddog

Rydym yn hynod falch o gyflwyno hwn, pumed Adroddiad Blynyddol ar  
hugain Gweithredu Gwirfoddol Merthyr Tudful, ar gyfer y flwyddyn 2021-2022.   

Mae ein diolch yn fawr i holl staff GGMT am eu hymdrech anhygoel trwy gydol y flwyddyn, ac am 
ymgymryd hefyd â chyfleoedd gwirfoddoli gyda sefydliadau sy’n aelodau fel rhan o’n cynllun gwirfoddoli 
gweithwyr.  Hoffem hefyd gydnabod a diolch i’n Bwrdd Ymddiriedolwyr sy’n parhau i fod yn ymrwymedig 
i’r sefydliad a’i ddiben. 

Drwy gydol y flwyddyn gwelsom ostyngiad yn nifer y bobl a oedd yn gwirfoddoli wrth i bobl ddychwelyd 
i’r gwaith ar ôl ffyrlo; ailagor araf iawn o ran lleoliadau cymunedol a dychwelyd yn ofalus i gyfarfodydd 
wyneb yn wyneb.  Cyflwynwyd system hybrid lle mae staff yn gweithio gartref ac yn ein swyddfeydd a 
pharhawyd i ddefnyddio atebion digidol fel modd o gysylltu ag aelodau a phartneriaid.

Roedd y flwyddyn hefyd yn un o gyfleoedd a gyda chytundebau gwasanaeth newydd trwy Fwrdd Iechyd 
Prifysgol Cwm Taf Morgannwg a Thîm Iechyd y Cyhoedd, a hefyd Sefydliad Banc Lloyds (Cymru a Lloegr) 
roeddem yn gallu ehangu ein Tîm a chefnogaeth yn lleol.  Hefyd, roeddem yn gallu gweithio gyda Chyngor 
Bwrdeistref Sirol Merthyr Tudful a chyflwyno cynllun grant arloesol ar gyfer ein haelodau a aeth ati i 
gydnabod a gwobrwyo ymdrech eithafol staff, gwirfoddolwyr ac Ymddiriedolwyr yn ystod y pandemig.

Rydym wedi chwarae rhan weithredol yn y gwaith o gefnogi datblygiad Cynllun Asesu Anghenion a 
Llesiant y Boblogaeth newydd yn rhanbarth Cwm Taf Morgannwg; gweithio gyda chydweithwyr yn CGGC 
tuag at Gynllun Busnes 5 mlynedd newydd ar gyfer TSSW ac adolygu a diwygio ein Cynllun Strategol ein 
hunain ar gyfer y 3 blynedd nesaf.

Mae hon unwaith eto wedi bod yn flwyddyn o arwyddocâd a her i GGMT, ein haelodau, partneriaid a 
chymunedau; blwyddyn o addasu i ‘normal newydd’ yn dilyn effaith y pandemig yn y flwyddyn flaenorol.  
Ac eto cyn i’r flwyddyn ddod i ben mae set hollol newydd o heriau ar fin codi eu pennau wrth i’r rhyfel 
rhwng yr Wcrain a Rwsia ddechrau a ninnau’n wynebu argyfwng costau byw cenedlaethol.  Er gwaethaf 
hyn, rydym yn hyderus, gyda chefnogaeth ein haelodau a’n partneriaid, y byddwn yn ymdrechu i oresgyn 
yr heriau hyn er budd y Fwrdeistref Sirol a’r rhai sy’n byw ac yn gweithio ynddi.

Sharon Richards
Prif Swyddog

Suzanne Davies 
Cadeirydd

Gweithredu Gwirfoddol Merthyr Tudful

1,339 
achos o gyngor/

cefnogaeth i 
randdeiliaid

“Diolch i chi am eich holl 
help. Mae’r Fforwm wedi 
gwneud argraff fawr arnaf 
ac rwy’n edrych ymlaen at 
y cyfarfod nesaf yn barod”.

524
yn bresennol 

mewn fforymau / 
digwyddiadau dysgu 

GGMT

“Diolch am gydnabod yr 
angen i gefnogi llesiant staff 

a’n galluogi i ddarparu’r 
cyfle hwn trwy gyllid nad 
yw bob amser ar gael”.

87 

trwy 8 cynllun grant 
a weinyddir 
gan GGMT

 
yn gyfanswm o   

£376,595

99.7%
cyfradd 

cadw aelodau

Aelodaeth o 

297
o sefydliadau trydydd 

sector/grwpiau 
cymunedol

“Amgylchedd dysgu 
cadarnhaol iawn gyda llawer 

o arfer gorau a rennir. 
Ardderchog!”

4 
cytundeb 

gwasanaeth 
newydd

“Roedd gwirfoddoli yn 
gyfle gwych i [fy merch] 
fagu hyder a phrofiad”

295 
o sefydliadau trydydd 
sector wedi’u cefnogi 

gyda chyngor 1:1

3,403
o ddefnyddwyr wedi 

cyrchu Blog GGMT
=  905

17,564 
o achosion o weld 

tudalennau ar wefan 
GGMT

Dilynwyr Facebook  
57% 

Cefnogwyd 36 o 
sefydliadau i sicrhau

£1,193,609

“…mae’n wych gweld sut 
y gallwn gydweithio’n 
agos i gysylltu aelodau’r 
gymuned â chyfleoedd 

ymchwil”

53 
Digwyddiad 

Rhwydwaith / Dysgu 
wedi’u cynnal

Cipolwg ar y Flwyddyn

o ddyfarniadau 
grant

Gwirfoddoli
 
Mae darparu gwybodaeth a chyngor ar wirfoddoli ac arfer da i unigolion a sefydliadau 
yn faes hanfodol o’n cefnogaeth.  Roedd y galw am wirfoddolwyr i gefnogi 
gweithgareddau fel cyfeillio yn parhau’n uchel, tra gwelwyd gostyngiad yn nifer y 
gwirfoddolwyr wrth i bobl ddychwelyd i’r gwaith yn dilyn ffyrlo.  Fe wnaethom gefnogi 
amrywiaeth o sefydliadau fel rhan o’u polisïau gwirfoddoli corfforaethol a oedd o fudd 
i’w staff a’n haelod-sefydliadau.

 
Ein Cyflawniadau:
• 98 o wirfoddolwyr wedi derbyn cefnogaeth, gwybodaeth a chyngor 1:1 mewn perthynas â gwirfoddoli.

• Helpwyd sefydliadau lleol i ymgysylltu 53 o wirfoddolwyr mewn amrywiaeth o rolau.

• 38 o bobl leol wedi cofrestru ar gyfer cyfleoedd drwy wefan Gwirfoddoli Cymru.

• 3 chyfarfod Fforwm Rheolwyr Gwirfoddolwyr wedi’u mynychu gan 34 o aelodau.  

 “ Cafodd y digwyddiad ei reoli’n dda iawn a rhoddodd gyfle i mi wrando ar 
ddarparwyr/cydlynwyr gwirfoddol eraill”. 

• 9 sefydliad wedi’u cynghori ar recriwtio gwirfoddolwyr, arferion da a pholisïau gwirfoddoli.  

• Gweinyddwyd rhaglen Grantiau dan Arweiniad Pobl Ifanc, yn cefnogi panel o bobl ifanc a 
ddyfarnodd £5450 i 5 sefydliad.

• Cydlynwyd datblygu ffilm i dynnu sylw at ymateb y gymuned i Covid a dangos sut mae gwirfoddolwyr, 
grwpiau ac ysgolion wedi elwa o grantiau / cyllid ychwanegol a gafwyd ac a ddyfarnwyd trwy GGMT:  
https://www.youtube.com/watch?v=0B-o7WDjMJU

 “ Ar ôl ymddeol, dechreuais ymddiddori mewn cyfleoedd gwirfoddoli rhan amser 
ond doeddwn i wir ddim yn gwybod ble i edrych nes i mi gael fy rhoi mewn 
cysylltiad â’r Ganolfan Wirfoddoli ym Merthyr Tudful, trafodais gyfleoedd 
amrywiol, yr hyn yr oedd gennyf ddiddordeb mawr mewn gwneud a chefais fy 
nghyfeirio at rai sefydliadau.  Rwy’n ddiolchgar am eu cymorth a gobeithio fy 
mod i a defnyddwyr gwasanaeth wedi elwa”. 

     
• Hyrwyddwyd gwirfoddoli’n helaeth ar draws y Fwrdeistref Sirol fel rhan o Wythnos Gwirfoddolwyr.

• Cefnogwyd staff yn EE, People Plus a Bwrdd Iechyd Prifysgol Cwm Taf Morgannwg i ymgymryd â 
chyfleoedd gwirfoddoli corfforaethol mewn amrywiaeth o sefydliadau trydydd sector.

“Mae gwirfoddoli yn  
chwarae rhan hollbwysig i lawer 
o sefydliadau trydydd sector. 

Trwy weithio mewn partneriaeth 
ag asiantaethau fel GGMT 

gallwn gefnogi’r gymuned mewn 
amrywiaeth o ffyrdd…”

Ymddiriedolaeth Elusennol 
Stephens & George

“… Mae wedi bod yn wych 
sefydlu cysylltiadau agosach o fewn 
ein cymuned a darparu rhywfaint o 

gefnogaeth o ran gwirfoddoli.  Diolch 
i’r Ganolfan Wirfoddoli yn GGMT  

a roddodd gymorth i ni wneud  
hyn yn bosibl”

Bwrdd Iechyd Prifysgol 
 Cwm Taf  Morgannwg

Adroddiad Effaith Blynyddol 2021-2022

Llywodraethu Da
 
Mae darparu gwybodaeth, arweiniad a chymorth datblygu ar faterion llywodraethu yn 
rhan hanfodol o’r hyn a wnawn ac yn helpu i wella sgiliau, gwybodaeth ac arbenigedd 
y rhai sy’n arwain grwpiau cymunedol a sefydliadau gwirfoddol ym Merthyr Tudful.

Ers dyfodiad y pandemig rydym wedi defnyddio ein llwyfannau cyfryngau 
cymdeithasol yn gynyddol fel ffordd o ledaenu gwybodaeth.  Mae gennym adran 
“Llywodraethu Da” benodedig ar wefan GGMT sy’n darparu gwybodaeth ac offer 
cefnogol i Ymddiriedolwyr, ac rydym yn hyrwyddo Hyb Gwybodaeth TSSW a’i 
adnoddau er budd ein haelodau.

Ein Cyflawniadau:
• 78 o bapurau briffio electronig wedi’u cyhoeddi.

• Cefnogwyd un grŵp i gael mynediad at arweiniad 
arbenigol.

• 9 sefydliad wedi’u cefnogi i sefydlu’n ffurfiol. 

• Cynorthwywyd un grŵp i ddiddymu a 
throsglwyddo asedau

• Cefnogaeth 1:1 i grŵp ar gynllun adfer/datblygu.

• 19 o bobl yn mynychu 4 gweithdy digidol ar 
gyfer meithrin perthnasoedd rhwng sefydliadau 
bach a busnesau fel perthynas nad yw’n 
ymwneud â thrafodion. 

“…Hoffwn fanteisio ar y cyfle  
hwn i ddiolch i chi am bopeth rydych 
wedi’i wneud i gefnogi’r grŵp – o’n 

helpu i gaffael cyllid, ein cefnogi gyda’r 
canllawiau ar gyfer agor y neuadd a’n helpu 
i ddod o hyd i leoliad newydd i’r grŵp, 
rydym yn wir yn gwerthfawrogi eich 

bod bob amser ar ben arall y ffôn os ydym 
angen help gydag unrhyw beth.”

Gweithredu Gwirfoddol Merthyr Tudful

Ymgysylltiad a Dylanwadu
 
Rydym yn ymwneud â dros 35 o bartneriaethau a grwpiau cynllunio ar lefel leol neu 
ranbarthol gan gynnwys y Bwrdd Partneriaeth Rhanbarthol a’r Bwrdd Gwasanaethau 
Cyhoeddus.  Rydym hefyd yn dylanwadu ar ddatblygiadau cenedlaethol drwy TSSW.  

Un o brif ffynonellau ein hymgysylltu ag aelodau yw’r ystod o Fforymau a drefnwn.  
Maent yn seiliedig ar themâu Iechyd a Llesiant; Plant, Pobl Ifanc a Theuluoedd; Rheoli 
Gwirfoddolwyr; Cyfeillio; Yr Amgylchedd a Mannau Gwyrdd; Ffyniant Bwyd ac Ariannu.  
Mae’r Fforymau wedi’u nodi fel llwyfannau ar gyfer ymgysylltu â’r trydydd sector ac ar 
gyfer dylanwadu ar ddatblygiadau strategol.  

Ein Cyflawniadau:
• Trefnon ni  53 o rwydweithiau/fforymau/digwyddiadau 

dysgu yn lleol a fynychwyd gan 541 o unigolion.  

• Gwnaethom gefnogi’n weithredol y broses o 
drosglwyddo prosiectau a ariannwyd gan ICF i flwyddyn 
un y Gronfa Integreiddio Ranbarthol.

• 3 sesiwn wedi’u trefnu a 23 o becynnau cymorth 
ymgysylltu llesiant wedi’u cwblhau fel rhan o 100 
Diwrnod o Ymgysylltu i lywio’r Cynllun Asesu Anghenion 
a Llesiant y Boblogaeth Ranbarthol.

• Derbyniodd ein Cydlynydd Cymunedol 266 o atgyfeiriadau ar gyfer 
pobl 50+ oed i gael mynediad at wasanaethau a gweithgareddau yn y 
gymuned er budd eu hiechyd a’u llesiant; gwnaed 230 o atgyfeiriadau a 
293 o gyfeiriadau at gymorth cymunedol ychwanegol.

• Ymgysylltu/mapio cymunedol a datblygiad dilynol sesiynau cyngor/
cymorth ‘galw heibio’ ar gyfer aelodau o’r gymuned Du Asiaidd a Lleiafrifoedd Ethnig o fis Hydref 2021. 
8 sesiwn wedi’u cynnal gyda 41 achos o gymorth.

• Wedi gweithio gyda phartneriaid BGC i gyflwyno ‘Hyrwyddwyr Unigrwydd’ ar draws sefydliadau 
gwasanaethau cyhoeddus a chreu llwybrau cymorth i Gydlynwyr Cymunedol / Llesiant o fewn CGSau.

• 3 rhifyn o’n cylchlythyr ‘Inform’ gyda dulliau thematig yn cynnwys mentrau gwirfoddoli a gwrth-dlodi.

• Rydym yn parhau i ddatblygu ein presenoldeb ar-lein trwy amrywiaeth o lwyfannau cyfryngau cymdeithasol.

• Cefnogi grwpiau lleol ac aelodau o’r gymuned i gael gwybodaeth a chyngor trwy ein swyddog 
ymroddedig yn Hyb Cymunedol Calon Las. 

• Fe wnaethom gysylltu â’r gynghrair Feeding Britain a chytunwyd i ddatblygu’r Rhwydwaith Ffyniant Bwyd 
lleol yn rhwydwaith “Bwydo Merthyr Tudful” ehangach gyda’r pwyslais ar sicrhau, trwy gydweithio, 
nad oes yn rhaid i neb fod yn newynog neu heb hanfodion sylfaenol yn ystod yr adferiad o’r pandemig.  
Rhwydwaith Bwydo Merthyr Tudful yw’r cyntaf o ddatblygiadau “Feeding Britain” yng Nghymru.

• Mae GGMT yn parhau i arwain ar Fforwm Gwerth Cymdeithasol Cwm Taf Morgannwg ynghyd â 
BAVO ac Interlink ac mewn cydweithrediad â’r Uned Gomisiynu Ranbarthol, comisiynodd y Ganolfan 
Ymchwil Effeithiolrwydd Cymdeithasol i wneud ymchwil i werth cymdeithasol a mesur effaith gwerth 
cymdeithasol.  Bydd y canfyddiadau ar gael yn 2022-23..

Adroddiad Effaith Blynyddol 2021-2022

Ariannu Cynaliadwy
 
Rydym yn parhau i flaenoriaethu cymorth i’n haelodau er mwyn sicrhau bod ganddynt 
y sgiliau, y wybodaeth a’r gallu i gynnal eu sefydliadau yn y cyfnod adfer.  Mae’n 
hanfodol ein bod yn parhau i ddatblygu perthnasoedd a chysylltiadau cryf gyda 
chyllidwyr a phartneriaid statudol er mwyn i’n haelodau fod yn wydn a pharhau i 
ffynnu yn ystod cyfnod mor ansicr.
 
 
Ein Cyflawniadau:
• Yn dilyn ein cefnogaeth sicrhaodd 36 o sefydliadau  

£1,193,609 o gyllid (cynnydd o £573k  
ar y flwyddyn flaenorol).

• Gweinyddodd GGMT yr 8 cynllun grant canlynol, gan wneud 
87 o ddyfarniadau gwerth cyfanswm o £376,595

 • Grant Unigrwydd ac Arwahanrwydd – mewn 
cydweithrediad â CBSMT bydd y grant hwn ar gael yn 
flynyddol am 3 blynedd

 • Cynllun Grant Llesiant i Staff, Ymddiriedolwyr a Gwirfoddolwyr 
– mewn cydweithrediad â CBSMT a thrwy Gyllid Adfer

 • Cynllun Grant Gofal Dementia – trwy’r ICF i gefnogi pobl sy’n byw gyda Dementia a’u Gofalwyr.

 • Cynllun Grant Gallu Cymunedol – trwy’r Gronfa Gofal Integredig i gefnogi grwpiau blaenoriaeth 
gan gynnwys plant a phobl ifanc / anableddau

 • Grant Adfer Coronafeirws ar gyfer Gwirfoddoli – drwy Lywodraeth Cymru i wella gwirfoddoli yng 
nghyfnod adferiad y pandemig

 • Cynllun Grant Iechyd Meddwl – cefnogi iechyd meddwl cadarnhaol yn y gymuned

 • Gwasanaethau Cyfeillio – cyllid ICF wedi’i sicrhau i gadw gwasanaethau ar draws Cwm Taf

 • Cronfa Pwysau’r Gaeaf y Trydydd Sector – drwy CGGC.  Cyfle i gynyddu capasiti / gwasanaethau ar 
draws y trydydd sector a/CGS.

• Cydlynu cyfarfodydd Fforwm Cyllidwyr Chwarterol gyda chyrff cyllido lleol a chenedlaethol.  
Darparwyd cymorth hefyd ar gyfer cymhorthfa ariannu flynyddol yr AS lleol a’r Aelod Cynulliad, gyda 
40 o bobl yn bresennol.

• Darparwyd ystod o gymorth ariannol un-i-un i 4 aelod.  Fe wnaethom hefyd ddarparu gwasanaeth 
cyfrifon a chyflogres ar gyfer sefydliad arall a chytuno ar gontract newydd gyda nhw ar gyfer 2022-23.

“Rwyf mor falch eich bod yn 
gallu cefnogi’r grwpiau hyfryd 

hyn. Rydym yn ei werthfawrogi’n 
fawr; mae’r rhain yn sicr yn 
gyfnodau heriol ac mae dod â 
phobl yn ôl at ei gilydd allan o 
arwahanrwydd cyhyd yn her”.  

Artis Community Cymuned

Gweithredu Gwirfoddol Merthyr Tudful

Adroddiad Effaith Blynyddol 2021-2022

Datblygiadau Newydd/Dyfodol:
• O gyllid a dderbyniwyd trwy Dîm Iechyd Cyhoeddus Cwm Taf Morgannwg, fe wnaethom gynnal 

Swyddog Ymgysylltu Du Asiaidd a Lleiafrifoedd Ethnig (BAME) amser llawn am 10 mis o fis Mehefin 
2021.  Pwrpas y rôl oedd dylanwadu ar ymddygiadau diogel Covid-19 mewn cymunedau BAME lleol.   

• Yn Chwarter 3, llofnodom Gytundeb Gwasanaeth newydd gyda Bwrdd Iechyd Prifysgol Cwm 
Taf Morgannwg i gefnogi gweithredu model gwasanaeth rhanbarthol newydd i gefnogi datblygiad 
iechyd meddwl a chynnwys defnyddwyr gwasanaeth.  Sicrhawyd cyllid ychwanegol trwy Gytundeb 
ar wahân, ond cysylltiedig, i weithredu argymhellion ymchwil i brofiadau Defnyddwyr Gwasanaeth a 
Gofalwyr a gomisiynwyd gan y BIP yn 2020. 

• Yn Chwarter 3 fe wnaethom benodi Swyddog Arweiniol Gweithredu Lleol trwy gyfle ariannu cyfnod 
penodol newydd o 12 mis gyda Sefydliad Banc Lloyds (LBF).   Mae’r swydd hon yn rhan o’u Rhaglen 
Pobl a Chymunedau, a ddarperir mewn 6 ardal o’r DU, a Merthyr Tudful yw’r unig ardal yng Nghymru.    

• Gweithiodd GGMT gyda nifer o bobl ifanc a phartneriaid lleol i ddatblygu cais i gyllid “Mind Our 
Future” Cronfa Gymunedol y Loteri Genedlaethol gyda’r nod o gefnogi iechyd meddwl Plant a Phobl 
Ifanc.  Roedd y cais lleol, oedd yn dwyn yr enw prosiect Snakes & Ladders, yn llwyddiannus a bydd yn 
cael ei arwain gan sefydliadau trydydd sector, gan ddechrau yn 2022-23.  

• Sicrhaodd GGMT gyllid i gefnogi mentrau cymdeithasol lleol drwy 
Gyllid Adnewyddu Cymunedol ac is-gontractiwyd Cwmpas (Co-op 
Cymru gynt) i gynnal y gwaith.  Roedd hyn yn cynnwys cefnogi  
5 menter gymdeithasol yn y Fwrdeistref i ddatblygu eu cynlluniau.  
Mae’r gwaith yn cysylltu’n uniongyrchol â Chynllun Adfer 
Economaidd 15 mlynedd CBSMT.

• Roedd cais cydweithredol i Lywodraeth Cymru, a 
ysgrifennwyd ar y cyd gan GGMT, CBSMT a Merthyr 
Valleys Homes yn llwyddiannus. Mae o fudd i ystod eang 
o sefydliadau gan gynnwys aelodau o’r Rhwydwaith 
Ffyniant Bwyd, grwpiau cyn-ysgol a grwpiau trydydd 
sector eraill gyda chymorth ariannol a bydd yn ariannu 
ymchwil ehangach i gynaliadwyedd pellach ar gyfer 
darparu bwyd. £100k wedi’i sicrhau a bydd gwaith 
ymchwil yn cael ei gwblhau yn y flwyddyn i ddod.

“Diolch yn fawr iawn am hyn,  
mae wedi bod o gymorth mawr i’r 
holl staff gyda’u hiechyd meddwl”.  

Cylch Meithrin Treharris

“Rydym yn ddiolchgar iawn  
am y grant hwn gan ei fod wedi bod yn 
fuddiol iawn i staff, ymddiriedolwyr a 
gwirfoddolwyr yn ystod y cyfnod hynod 

anodd hwn”. 
Grŵp Sefydliad Gellideg

Gweithredu Gwirfoddol Merthyr Tudful

Datganiad o Weithgareddau Ariannol  
ar gyfer y Flwyddyn ddaeth i Ben 31 Mawrth 2022 
(Yn cynnwys Cyfrif Incwm a Gwariant a Datganiad o’r Cyfanswm Enillion a Cholledion Cydnabyddedig)

    
Cyfanswm Cyfanswm  

Anghyfyngedig Cyfyngedig 2022 2021
£ £ £ £

Incwm a Gwaddolion o:
Gweithgareddau elusennol 235,445 736,093 971,538 1,132,647
Gweithgareddau eraill 39,594 39,594 49,096
Incwm buddsoddi 2,435 2,435 2,484
Incwm arall 3,037 3,037 2,661

Cyfanswm incwm 280,511 736,093 1,016,604 1,186,888

Gwariant ar:
Gweithgareddau elusennol (266,592) (601,282) (867,874) (928,708)
Cyfanswm gwariant (266,592) (601,282) (867,874) (928,708)

Enillion/colledion ar fuddsoddiadau 6,886 6,886 13,780
Incwm net 20,805 134,811 155,616 271,960

Trosglwyddiadau rhwng cronfeydd 129,876 (129,876)
Symudiad net mewn cronfeydd 150,681 4,935 155,616 271,960

Cysoni cronfeydd
Cyfanswm y cronfeydd a 
ddygwyd ymlaen

600,812 204,635 805,447 533,487

Cyfanswm y cronfeydd a  
gariwyd ymlaen

751,493 209,570 961,063 805,447

    
Mae holl weithgareddau’r elusen yn deillio o weithrediadau parhaus yn ystod y ddau gyfnod uchod. 

Adroddiad Effaith Blynyddol 2021-2022

Mantolen  
ar 31 Mawrth 2022 

2022 2021
£ £

Asedau sefydlog
Asedau diriaethol 81,731 86,269
Buddsoddiadau 87,293 80,407

169,024 166,676

Asedau cyfredol
Dyledwyr 164,965 122,931
Arian parod yn y banc ac mewn llaw 668,755 565,835

833,720 688,766
Credydwyr: Symiau sy’n ddyledus o fewn blwyddyn (41,681) (49,995)
Asedau cyfredol net 792,039 638,771

Asedau net 961,063 805,447

Cronfeydd yr elusen:
Cronfeydd incwm cyfyngedig
Cyfyngedig 209,570 204,635
Cronfeydd incwm anghyfyngedig
Anghyfyngedig 751,493 600,812

Cyfanswm y cronfeydd 961,063 805,447

Ymddiriedolwyr a  
Gweinyddiaeth Elusennau
 
Bwrdd yr Ymddiriedolwyr  
2021 - 2022

Paul Gray
Suzanne Davies
Nicola Mahoney
Michael Ronan
Anne Roberts MBE
Kayleigh Nor-Val
Dr Hefin Jones OBE
Mark Ward
Michelle Jones
Edward Dawson
Brian Lewis

 
Banciwr

HSBC, 127-128 Stryd Fawr, 
Merthyr Tudful  CF47 8DN

Archwilwyr

Mitchell Meredith Limited,  
Ty Dewi Sant, 48 Free Street, 
Aberhonddu, Powys  LD3 7BN 
 
Enw’r Elusen a’r Cwmni
Gweithredu Gwirfoddol Merthyr 
Tudful

 
Rhif Elusen Gofrestredig:
1118403

Rhif Cwmni Cofrestredig
6058360

Cyfeiriad Cofrestredig

89-90 Pontmorlais, Stryd Fawr, 
Merthyr Tudful  CF47 8UH

Ysgrifennydd y Cwmni
Sharon Richards

